Нұрсұлтан Назарбаев Қорының Атқарушы директорының бұйрығына №1 қосымша « » 2024 жыл № 

Нұрсұлтан Назарбаев Қорының ғылым мен техника саласындағы үздік зерттеулер мен жетістіктері үшін сыйлықтарын тағайындау ережелері 

1. Жалпы ережелер
1. Осы Ережелер Нұрсұлтан Назарбаев Қорының (бұдан әрі – Қор) ғылым мен техника саласындағы үздік зерттеулер мен жетістіктері үшін сыйлық (бұдан әрі –тағайындау тәртібін айқындайды. 
2. Сыйлық тағайындаудың мақсаты – жас ғалымдардың ғылыми-зерттеу жұмыстарының нәтижелерін қолдау және олардың маңыздылығын мойындау. 
3. Сыйлық байқау негізінде мына санаттар бойынша тағайындалады: 
1) Жаратылыстану ғылымдары – жаңалықтар, өнертабыстар, әзірленген және сынақтан өткен жаңа технология, сондай-ақ ортақ тақырыпқа арналған, теориялық және тәжірибелік маңызы зор ғылыми жұмыстар топтамасы үшін. 
2) Гуманитарлық ғылымдар – экономикалық, әлеуметтік және мәдени дамуға ықпал ететін, жаңашылдығы мен өзектілігі жоғары, сондай-ақ тәжірибелік маңызы зор зерттеулер үшін.
2. Ғылым мен техника саласындағы үздік зерттеулер мен жетістіктерге арналған байқауды өткізудің жалпы тәртібі 
4. Конкурс келесі бағыттар бойынша өткізіледі: 
(01) Физика, математика, инженерлік ғылымдар; 
(02) Экология, жер туралы ғылымдар, ауыл шаруашылығы ғылымдары; 
(03) Химия, технология, техникалық ғылымдар; 
(04) Медицина және биология; 
(05) Қоғамдық және гуманитарлық ғылымдар. 
5. Байқауға ұсынылатын ғылыми жұмыстар: 
1. Қазақстан азаматы болып табылатын, ғылыми дәрежесі бар (ғылым кандидаты, ғылым докторы, PhD докторы немесе бейіні бойынша доктор) және байқау өткізілген сәтте жасы 40-тан аспаған жеке ғалымдар тарапынан орындалған болуға тиіс;

2. Байқау өткізілгенге дейінгі соңғы бес жыл ішінде орындалып, жарияланған, ғылыми қауымдастық тарапынан кеңінен мойындалған және Қазақстан Республикасының ғылыми және оқу ұйымдарының ғылыми және ғылыми-техникалық кеңестерінде жан-жақты талқылаудан өткен болуы керек. 
6. Осы зерттеуі немесе оның бір бөлігі үшін бұған дейін отандық немесе шетелдік сыйлықтарға ие болған үміткерлер; байқау өткізілгенге дейінгі соңғы 5 жыл ішінде мемлекеттік ғылыми шәкіртақы алған ғалымдар байқауға қатыстырылмайды. 
7. Байқау жеңімпаздарына «Нұрсұлтан Назарбаев Қоры сыйлығының лауреаты» атағы беріледі, оларға диплом, төсбелгі және ақшалай сыйақы табысталады.
8. Сыйлықтардың саны мен ақшалай сыйақы мөлшері Қор тарапынан жыл сайын белгіленеді. 
9. Байқау туралы барлық ақпарат және оның нәтижесі Қордың веб-сайтында жарияланады. 
10. Байқауды ұйымдастырушы, оның ақпараттық, техникалық және қаржылық қамтамасыз етілуіне жауапты орган – Қор.

3. Жұмыстарды ұсыну және өтінім беру тәртібі 
11. Қор сыйлығына үміткер жұмысты ұсынуды ғылыми ұйымдар және/немесе жоғары оқу орындарының ғылыми-техникалық кеңестері (ұжымдық органдары) жүзеге асырады. 

Жұмысты ұсыну туралы шешім ғылыми ұйым немесе жоғары оқу орны белгіленген тәртіпке сәйкес қабылданады.
12. Байқауға қатысу үшін 1-қосымшаға сәйкес өтінім және келесі материалдар ұсынылуы қажет: 
1) Ғылыми жұмыстың сипаттамасы (20 беттен аспауы керек), онда жұмыстың мазмұны, мақсаты мен міндеті, зерттеулердің өзектілігі мен жаңалығы, негізгі ғылыми нәтижелер, олардың маңыздылығы мен халықаралық ғылым деңгейіне сәйкестігі, әрі қарай қолдану мүмкіндігі баяндалады.

Ғылыми жұмыстың сипаттамасына титулдық парақ (мемлекеттік және орыс тілдерінде) қоса беріледі. Онда жұмысты ұсынушы ұйымның атауы, автор-үміткерлердің аты-жөні көрсетілуі және олар қол қоюы тиіс.
2) Қысқаша аннотация (2 бет), оған мыналар кіреді: 
алдыңғы бетте – жұмыстың мемлекеттік және орыс тіліндегі атауы, оны ұсынушы ұйымның толық атауы; автордың аты-жөні, жұмыс орны, лауазымы, ғылыми дәрежесі мен атағы;

артқы бетте – жұмыстың қысқаша мазмұны және алынған нәтижелердің маңызы, автордың қолы қойылуы керек;
3) Негіздеме – ұсыныс, ол ресми бланкке толтырылып, оған жұмысты ұсынушы ұйымның басшысы қол қояды. Бұл құжат еңбектің (жұмыстар сериясының) өзектілігін, оның Қазақстанның әлеуметтік-экономикалық дамуына тигізетін әсерін, автор-үміткердің ғылыми қызметінің қысқаша сипаттамасын, сондай-ақ оның ғылыми жұмысқа айрықша немесе негізгі үлесін растайды; 

4) Ғылыми-техникалық кеңестің (ұжымдық органның) отырыс хаттамасынан үзінді, оны жұмысты ұсынған ұйымның мөрімен бекітеді. Егер зерттеу әртүрлі ғылыми орталықта жасалса, әр ұйымнан хаттамадан үзінді ұсынылады; 

5) Соңғы 5 жыл ішінде жұмыстың тақырыбы бойынша жарияланған негізгі ғылыми еңбектердің тізімі, оны ұйым мөрімен әр парағы бекітілуге тиіс;
6) Ұйымның анықтамасы, оған ұйым басшысы қол қойып, мөрмен бекітеді. Бұл құжат байқауға ұсынылған ғылыми жұмыстың осы ережелердің 6-тармағында көрсетілгендей, бұрын қандай да бір сыйлыққа ие болмағанын растайды; 

7) Зерттеу саласындағы жетекші ғалымдардың ұсыным хаттары;

8) Үміткердің жеке куәлігінің көшірмесі; 

9) Жеке кадр есебі парағы, оны жұмыс орны бекітеді. 

13. Байқауға арналған материалдар мемлекеттік немесе орыс тілінде бір данамен дайындалып, ұсынылады. Барлық құжат нөмірленіп, тігілуі және үміткердің қолымен бекітілуі қажет.
14. Мына жағдайда өтінім қарастырылмайды және байқауға қабылданбайды: 
1) Электрондық пошта немесе факс арқылы жіберілген; 
2) Байқау талаптарына сәйкес келмейтін; 
3) Рәсімдеу ережелері бұзылған; 
4) Ақпараттық хабарламада көрсетілген мерзімнен кейін ұсынылған.
15. Байқауға өтінімнің қабылданбау себептері үміткерге хабарланбайды. 

16. Байқауға ұсынылған материалдар мен құжаттар үміткерге қайтарылмайды.
4. Байқау комиссиясының жұмыс тәртібі 

17. Байқау комиссиясы Қор тарапынан құрылып, байқауға ұсынылған өтінімдерді бағалау және жеңімпаздарды анықтау мақсатында кемінде 5 адамнан тұратын құраммен жұмыс істейді. 


18. Байқау комиссиясының құрамына тиісті сала мамандары кіреді. Олар – ғылыми қызметте белсенді жұмыс істейтін, жоғары біліктілігі мойындалған сарапшылар.
19. Байқау комиссиясының негізгі міндеттері: 

байқаудың ашықтығын, қолжетімділігін, объективтілігін және жариялылығын қамтамасыз ету; 

ұсынылған жұмыстардың байқау талаптарына сәйкестігін тексеру; 

байқау жеңімпаздарын анықтау мақсатында сараптамалық іріктеу жүргізу.
20. Байқау нәтижесі бойынша шешім ашық дауыс беру арқылы қабылданады. Жеңімпаз болып комиссия отырысына қатысқан мүшелердің кемінде 3/4 бөлігінің дауысын алған үміткер танылады.

21. Комиссия отырысы құрамының кемінде 2/3 бөлігі қатысқан жағдайда заңды деп есептеледі. 

22. Байқау комиссиясының шешімдері хаттамамен рәсімделеді. Қорытынды хаттамаға отырысқа қатысқан барлық комиссия мүшесі қол қояды және онда байқау жеңімпаздары (жұмыстың атауы және автордың/авторлардың аты-жөні көрсетіле отырып) мен Қордың сыйлығын тағайындау туралы ұсыныс жазылады.
5. Сыйлықтарды тағайындау тәртібі
23. Сыйлықтарды тағайындау туралы шешім байқау комиссиясының шешімі негізінде Қор тарапынан қабылданады. Қордың шешімі Нұрсұлтан Назарбаев Қорының Атқарушы директорының бұйрығымен рәсімделеді. 

24. Ақшалай сыйақы лауреаттарды салтанатты марапаттау рәсімінен кейін оларға диплом мен төсбелгі тапсырылғаннан соң жеңімпаздың есепшотына аударылады. 

________________
Қосымша  1
Нұрсұлтан Назарбаев Қорының ғылым мен техника саласындағы үздік зерттеулері мен жетістіктері үшін сыйлықтар беру ережесі Нұрсұлтан Назарбаев Қорының атқарушы директорының «» _______ 2024 жылғы №__ бұйрығымен бекітілген
Нұрсұлтан Назарбаев Қорының ғылым мен техника саласындағы үздік зерттеулері мен жетістіктері үшін сыйлығына үміткер өтінімі 

Кімге: Нұрсұлтан Назарбаев Қоры 
Кімнен ______________________________________________________________________

(Үміткердің тегі, аты көрсетіледі) 
1. Үміткер туралы мәліметтер:
	Үміткердің тегі, аты, әкесінің аты (жеке басын куәландыратын құжатқа сәйкес)
	

	Үміткердің жеке басын куәландыратын құжаттың деректері
	

	Үміткердің туған күні
	

	Үміткердің тұрғылықты мекенжайы
	

	Үміткердің ғылыми дәрежесі
	

	Жұмыс орны (жоғары оқу орны/ғылыми ұйымның атауы мен мекенжайы)
	

	Үміткердің атқаратын лауазымы
	

	Жұмыс ұсынылып отырған білім (ғылым) саласы
	

	Үміткердің байланыс телефоны, пошта мекенжайы және (бар болса) электрондық пошта мекенжайы

	


2. __________ (Үміткердің аты-жөні) осы өтінім арқылы Нұрсұлтан Назарбаев Қоры ұйымдастырған ғылым мен техника саласындағы үздік зерттеулер мен жетістіктер үшін сыйлыққа байқауға қатысуға ниет білдіреді.
________________________/ ________________/

(Үміткердің ТАӘ және қолы)

Өтінім толтырылған күн_________________

Нұрсұлтан Назарбаев Қоры өкілінің толтыруы
	Тіркеу нөмірі
	

	Құжаттың қабылданған күні
	

	Қор өкілінің аты-жөні және қолы

